
PENUNJUK EKONOMI MALAYSIA 

INDEKS PELOPOR, SERENTAK & SUSULAN 

NOVEMBER 2024 
 

Indeks Pelopor meningkat 2.5 peratus pada November 2024,  

menandakan pertumbuhan ekonomi yang berterusan 

PUTRAJAYA, 24 JANUARI 2025 – Pada hari ini, Jabatan Perangkaan Malaysia 

menerbitkan Penunjuk Ekonomi Malaysia: Indeks Pelopor, Serentak & Susulan 

bagi November 2024. Indeks Pelopor (IP) memberi petunjuk awal tentang titik 

perubahan yang ketara dalam kitaran perniagaan dan arah tuju ekonomi bagi tempoh 

terdekat. 

Ketua Perangkawan Malaysia, Dato’ Sri Dr. Mohd Uzir Mahidin menyatakan, “Prestasi 

ekonomi Malaysia terus menunjukkan pertumbuhan positif dengan Indeks Pelopor (IP) 

mencatatkan 2.5 peratus pada November 2024, mencapai 112.6 mata berbanding 

109.9 mata pada bulan yang sama tahun sebelumnya (Paparan I). Peningkatan dua 

digit dalam Indeks Perusahaan Bursa Malaysia (24.6%) telah menjadi penyumbang 

utama kepada kenaikan ini. Secara bulanan, IP memulih kepada 1.1 peratus selepas 

mengalami penurunan selama tiga bulan berturut-turut. Prestasi yang baik ini 

disumbangkan oleh hampir kesemua komponen kecuali Bilangan Unit Kediaman Yang 

Diluluskan Pembinaan (-0.2%) dan Bilangan Syarikat Baru Didaftar (-0.1%)”. 

Melihat kepada arah aliran jangka panjang terlicin pada November 2024, IP kekal 

berada di bawah 100.0 mata (Paparan II). Meskipun masih berada di bawah trend, 

ekonomi Malaysia dijangka terus berkembang, disokong oleh permintaan domestik 



yang kukuh dan eksport berkaitan semikonduktor yang meningkat berikutan 

permintaan global yang mampan. 

Bagi kedudukan ekonomi semasa, Indeks Serentak (IS) mengekalkan pertumbuhan 

positifnya dengan mencatatkan 1.9 peratus, mencecah 126.4 mata berbanding  

124.1 mata pada bulan yang sama tahun sebelumnya. Prestasi ini mencerminkan 

peningkatan yang meluas merentas semua komponen IS.  Pada masa yang sama, 

prestasi bulanan IS meningkat marginal 0.03 peratus pada November 2024 disokong 

oleh peningkatan Gaji & Upah Benar dalam Pembuatan dan Indeks Pengeluaran 

Perindustrian, masing-masing menyumbang 0.1 peratus. 

Jabatan Perangkaan Malaysia (DOSM) telah melancarkan OpenDOSM NextGen 

sebagai medium yang menyediakan katalog data dan visualisasi bagi memudahkan 

pengguna menganalisis pelbagai data dan boleh diakses melalui portal 

https://open.dosm.gov.my. 

Kerajaan Malaysia telah mengisytiharkan Hari Statistik Negara (MyStats Day) pada  

20 Oktober. Tema sambutan MyStats Day adalah “Statistik Nadi Kehidupan”.  

LAMPIRAN I 

 

Paparan I:  Indeks Komposit Pelopor  

 
 

Paparan II:  Indeks Komposit Pelopor (Arah Aliran Jangka Panjang = 100) 

dan Kitaran Perniagaan 

 

 

 



Paparan III:  Perubahan Tahunan Bagi Komponen Dalam Indeks Pelopor 

         

       

     

      

 

 

 

 


